
I nformasjon om regel for små elektriske kjøretøy til og frå skulen

Foreldre har tatt opp med rektor eit ønske for vurdering av bruk av type classywalk eller Hoverboard på
skulen, og lagring av slike kjøretøy innandørs.
Rektor har drøfta denne saka med dei andre rektorane i kommunen, og vi har sett til reglar som andre
skular i Bergen kommune har laga for slike kjøretøy.
Statens vegvesen definerer dette som «sykkel»:
«Det er ingen alderskrav for bruk av små elektriske kjøretøy, og du kan bruke kjøretøyene på de samme
områdene som vanlige sykler. Det er heller ikke krav om å registrere kjøretøyet eller tegne ansvarsforsikring
på det. Det er ikke påbudt med sykkelhjelm, men vi oppfordrer alle syklister til å bruke dette.»

I Meland er vi blitt einige om slik regel:

Fleire elevar brukar elektriske framkomstmidlar som Hoverboard eller ClassyWalk til/frå skulen. Dette er
uproblematisk for skulen, men dei same reglane må gjelde som for bruk av sparkesyklar og syklar,- at
framkomstmiddelet ikkje skal takast med inn i skulebygningen. Grunnen for dette erat skulen ikkje kan ta
ansvar for privat utstyr av denne typen, dersom det skulle skje noko. Vi har ikkje låsbare skaptil kvar enkelt
elev, og kjem ikkje til å lage særordningar med skap og nøkkelsystem for slikt utstyr. Regelen er og av
hygienemessige årsaker og hensyn til reinhald. Det har og ein betydning at eventuelle slike særordningar
kan legge press på andre å skaffe seg slikt utstyr, slik vi ser av andre nye populære ting som elevar gjerne vil
vise fram på skulen. Elevane må sjølv sørge for at framkomstmidlane blir låst forsvarleg ute ved
sykkelstativ. Dersom det ikkje toler å bli oppbevart ute, vil vi anbefale å la det stå heime den dagen.

Med helsing

Irene Hystad Hugaas
rektor

Dokumentet er elektronisk godkjent og har difor ingen signatur.

